
ТЛУМАЧАЛЬНАЯ ЗАПІСКА

Фарміраванне  нацыянальна свядомага спецыяліста немагчыма без высокай культуры мыслення. А яно непарыўна звязана з мовай – самым універсальным сродкам чалавечых зносін (камунікацыі, інфармацыі, волевыяўлення, эстэтычнага ўздзеяння і г.д.).  Асновай добрага ведання мовы з’яўляецца авалоданне ўсімі яе нормамі – арфаэпічнымі, акцэнталагічнымі, фраеалагічнымі, лексічнымі, стылістычнымі, марфалагічнымі, сінтаксічнымі, а таксама ўменне выкарыстоўваць разнастайныя сродкі ў адпаведнасці з мэтамі і зместам маўлення. Таму асноўная ўвага пры выкладанні курса павінна быць скіравана на правільнасць маўлення, якая прадугледжвае захоўванне носьбітамі мовы літаратурнай нормы, што забяспечвае адзінства моўных сродкаў і ўзаемаразуменне паміж гаворачымі.  

Змест курса складаюць звесткі аб маўленчай культуры як аб’ектыўнай сукупнасці і сістэме яе асноўных якасцей-паказчыкаў, а таксама сістэме функцыянальных стыляў беларускай літаратурнай мовы. У яго ўключаюцца таксама пытанні, звязаныя з асаблівасцямі функцыянальна-стылістычнага выкарыстання мовы і яе стылістычных рэсурсаў. Даны спецкурс абагульняе дасягненні і вывады граматыкі, лексікалогіі, семасіялогіі і іншых раздзелаў мовазнаўства з мэтай жывога, аператыўнага ўздзеяння на моўную практыку.

          У кампетэнцыю курса ўваходзіць шырокае кола пытанняў, звязаных з захоўваннем норм на ўсіх узроўнях мовы, шмат актуальных лінгвасацыялагічных і лінгвапсіхалагічных праблем, такіх як культура мовы і грамадства, сутнасць моўных норм, ступень распаўсюджання той ці іншай моўнай з’явы ў моўнай практыцы народа, шляхі ўздзеяння на моўную практыку, моўная палітыка і інш.

Аднак у паняцце культуры маўлення часта ўключаецца таксама і ступень валодання  выразнымі, экспрэсіўнымі сродкамі мовы, што з’яўляецца кампетэнцыяй стылістыкі. Актуальнасць узнятай праблемы вызначаецца неабходнасцю арганізацыі такой працы, якая патрабавала б вывучэння моўных адзінак розных узроўняў на матэрыяле тэкстаў шляхам выяўлення ў іх месца і ролі адзінак мовы ў маўленні, прадугледжвала  дасканалае авалоданне студэнтамі нормамі сучаснай беларускай літаратурнай  мовы і выкарыстаннем яе з улікам абстаноўкі, зместу і мэтаў выказвання,  з улікам таго, як камунікатыўныя якасці маўлення праяўляюцца ў тым ці іншым функцыянальным стылі.

Аб’ектам вывучэння з’яўляецца сістэма работы па арганізацыі  развіцця маўлення і авалодання нормамі, а прадметам выступаюць асобныя сказы і тэксты, у якіх аналізуецца сістэма адбору моўных сродкаў, тэкст з пункту гледжання захавання разнастайных норм, прасочваецца мэтазгоднасць выкарыстання асобных моўных элементаў, а таксама ўтварэнне тэксту паводле правілаў і законаў, з улікам набытых ведаў па мове і выпрацаваных уменняў і навыкаў развіцця маўлення.

Мэта спецкурса  – авалоданне студэнтамі нормамі вуснай і пісьмовай форм літаратурнай мовы (правіламі вымаўлення, націску, словаўтварэння, граматыкі і г.д.), а таксама ўменне выкарыстоўваць разнастайныя сродкі ў адпаведнасці з мэтамі і зместам маўлення.

  Задачы вывучэння курса: 

1. Даць неабходную сістэму тэарэтычных і практычных ведаў пра маўленчую культуру, асноўныя камунікатыўныя якасці-паказчыкі добрага маўлення, а таксама функцыянальныя стылі і стылістычныя рэсурсы мовы;

2. Авалодаць  нормамі беларускай літаратурнай мовы – арфаэпічнымі, актэнтнымі, словаўтваральнымі, лексічнымі, фразеалагічнымі, арфаграфіч-нымі, марфалагічнымі, сінтаксічнымі, пунктуацыйнымі;

3. Навучыць ацэньваць моўныя сродкі і мэтазгодна выкарыстоўваць іх у адпаведнасці са зместам, характарам і сітуацыяй выказвання;

4. Абвастрыць увагу да маўленчай культуры, развіць і ўдасканаліць моўнае чуццё;

5. Актыўна садзейнічаць павышэнню маўленчай культуры як часткі агульнай культуры чалавека. 

Студэнт павінен ведаць:

–  стылістычную дыферэнцыяцыю беларускай мовы;

     –  гісторыю развіцця і фарміравання нормаў і стыляў беларускай мовы;

–  правілы і законы ўжывання моўных сродкаў і іх выкарыстанне ў вучэбнай дзейнасці;

· заканамернасці, тыповыя з’явы і пераходныя выпадкі моўных з’яў;

· міжузроўневы характар культуры маўлення.

Студэнт павінен валодаць:

–   асноўнымі паняццямі лінгвістыкі ў іх сістэмна-структурных связях;

· нормамі сучаснай беларускай дітаратурнай мовы;

· сістэмай функцыянальных стыляў сучаснай літаратурнай мовы;
          –   сістэмай камунікатыўных якасцей сучаснай беларускай літаратурнай мовы;
–  асноўнымі метадамі і прыёмамі аналізу тэксту; 

 
– сістэмай ведаў аб заканамернасцях маўленчай дзейнасці і спосабах яе арганізацыі.

Студэнт павінен выкарыстоўваць:

· форму, змест і функцыю моўнай адзінкі;

· веды аб будове маўленчай сітуацыі

· асноўныя тыпы і разнавіднасці вучэбных тэкстаў;
· сродкі тэхнічнай выразнасці вуснага і пісьмога маўлення.


Вывучэнне спецкурса ”Норма і стыль” адбываецца ў цеснай сувязі з такімі дысцыплінамі  лінгвістычнага і сацыяльна-гуманітарнага цыкла, як “Сучасная беларуская мова”,  “Рыторыка”, “Псіхалогія”, “Логіка”.


 Спецкурс “Норма і стыль” вывучаецца студэнтамі 4 курса філалагічнага факультэта спецыяльнасці 1-21 05 02 “Руская філалогія”.


Агульная колькасць гадзін – 38; колькасць аўдыторных гадзін – 44, з іх: лекцыі – 18, практычныя заняткі – 20, СКРС – 6 гадзін. Форма справаздачнасці – залік.

ЗМЕСТ ВУЧЭБНАГА МАТЭРЫЯЛУ

            Тэма 1 Уводзіны,  тыпы моўных норм
          Змест тэрміна «моўная норма». Нарматыўнасць і нармалізацыя.  Варыянтнасць і норма. Выбар варыянта (фактар устойлівасці, суб'ектыўнае чуццё мовы,  аўтарытэт крыніцы). Прычыны парушэння моўнай нормы.

            Правільнасць маўлення як асноўная яго якасць. Тыпы моўных норм.
Тэма 2 Сістэма функцыянальных стыляў сучаснай беларускай мовы 

Агульнае паняцце стылю. Асноўныя і перыферыйныя элементы структуры функцыянальнага стылю. Сістэмнасць функцыянальных стыляў: навуковага, афіцыйна-дзелавога, публіцыстычнага, літаратурна-мастацкага і гутарковага. 

Паняцце афіцыйна-дзелавога стылю. Шырыня і разнастайнасць сферы афіцыйна-дзелавых адносін. Функцыі мовы, якія праяўляюцца ў афіцыйна-дзелавым стылі: паведамленне інфармацыі, зносіны.

Спецыфіка тэкстаў афіцыйна-дзелавога стылю. Імператыўная і сацыяльна-арганізуючая функцыі. Патрабаванне прытрымкі стандартаў у афіцыйна-дзелавых паперах. Патрабаванне максімальнай канкрэтнасці інфармацыі і лаканізму ў яе перадачы. Высокая ступень значымасці фактараў, запяспечваючых адназначную інтэрпрэтацыю тэксту.

Стылявыя рысы: дакладнасць выражэння, стэрэатыпнасць арганізацыі тэксту, прадпісываючы характар выкладання.

Сістэма падстыляў афіцыйна-дзелавога стылю: адміністрацыйна-канцылярскі, дыпламатычны, заканадаўчы. 

Лексіка афіцыйна-дзелавога стылю. Канцылярызмы. Тэрміналагічная падсістэма. Марфалагічныя і сінтаксічныя асаблівасці афіцыйна-дзелавога стылю. Перавага іменных форм. Функцыі інфінітыва. Шырокае выкарыстанне адыменных прыназоўнікаў. Тыповыя мадэлі сінтаксічных канструкцый.

Тэкставыя нормы. Рэквізіты дакумента. Форма дакумента як набор рэквізітаў, іх узаемасувязь, паслядоўнасць, размяшчэнне.

Паняцце навуковага стылю. Функцыі мовы, якія праяўляюцца ў навуковым стылі: назапашваючая (акумуліруючая), кагнітыўная, паведамленне інфармацыі, зносіны. Абумоўленасць навуковага стылю асаблівасцямі тэарэтычнага спосабу мыслення. Аб’ектыўнасць, дакладнасць, адназначнасць, лагічнасць, абагуленасць як асноўныя рысы навуковага стылю.

Сістэма падстыляў: уласна навуковы, навукова-вучэбны, навукова-папулярны.

Сродкі абазначэння спецыяльных катэгорый і паняццяў. Тэрміны: агульнанавуковыя і вузкаспецыяльныя. Асноўныя лексічныя групоўкі вузкаспецыяльных тэрмінаў. Норма ў тэрміналогіі: дакладнасць, адназначнасць, сістэмнасць, сцісласць, сугучнасць.

Марфалагічныя і сінтаксічныя асаблівасці навуковага стылю. Аб’ектыўны парадак слоў. Перавага пасіўных канструкцый. Аднасастаўныя сказы. Ускладненасць простых сказаў. Злучнікавы тып сувязі ў складаных сказах.
Паняцце публістычнага стылю. Функцыі мовы, якія праяўляюцца ў публіцыстычным стылі: паведамленне інфармацыі, уздзеянне на чытача, слухача. Абумоўленасць зместу тэксту пазіцыяй аўтара, соцыякультурнай сітуацыяй. 

Асноўныя рысы публістычнага стылю: агульнадаступнасць выказвання,  канкрэтнасць; эмацыянальнасць, заклікавасць, палымянасць, лаканічнасць выкладання пры інфарматыўнай насычанасці.

Сістэма падстыляў: газетна-публіцыстычны, агітацыйны, масава-палітычны, палітыка-ідэалагічны. Лексіка публіцыстычнага стылю. Узаемадзеянне размоўных і кніжных элементаў. Двухпланавасць стылістычнай маркіроўкі. Праблема выкарыстання запазычаных слоў у публіцыстычным стылі. Фразеалагізмы ў публіцыстычным стылі. Аказіянальнае выкарыстанне лексікі ў публіцыстычных тэкстах.

Марфалагічныя і сінтаксічныя асаблівасці публіцыстычнага стылю. Шырокае выкарыстанне аддзеяслоўных назоўнікаў, выкарыстанне мадэлей з іншамоўнымі афіксамі. Частае ўжыванне інфінітываў, дзеясловаў загаднага ладу. Спалучэнне ў сінтаксісе складаных сінтаксічных канструкцый з элементамі размоўнага сінтаксісу (эліпсіс).

Вобразна-выяўленчыя сродкі і фігуры ў тэкстах публіцыстычнага стылю.

Негатыўныя моўныя з'явы ў сучасных тэкстах публіцыстычнага стылю: выкарыстанне стандартаў, вульгарызмаў, жарганізмаў.
Літаратурна-мастацкі стыль як асаблівая моўная катэгорыя, якая звязваецца з эстэтычнай функцыяй мовы. Двухпланавасць мастацкага тэксту.

Праблема вылучэння мастацкага стылю. Індывідуальнасць мовы аўтара. Неакрэсленасць межаў моўных сродкаў мастацкага стылю. Фактары, якія абумоўліваюць выдзяленне мастацкага стылю.

Разнастайнасць моўных сродкаў, якія ўжываюцца ў мастацкіх тэкстах. Стылявыя рысы. Выказванне звычайна бывае: а) канкрэтным, з улікам аўтарскага бачання;  б) вобразным (жывым, выразным); в) эмацыянальным.

Сістэма падстыляў: празаічны, паэтычны, драматургічны.

Фанетычныя сродкі ў мастацкім стылі. Гукапіс.

Спецыфічныя якасці лексічных адзінак: 'прырошчанасць' значэння, дэактуалізацыя іншастылёвых стылістычных маркіровак, матываванасць змянення функцыі, выразнасць. Трапеізацыя лексічных сродкаў. лексічныя, марфалагічныя і сінтаксічныя асаблівасці. Агульнае і індывідуальнае ў мове пісьменніка. Сінанімія, аманімія, паранімія і г.д. як сродкі выразнасці.

Індывідуальнасць  выкарыстання марфалагічных сродкаў. Пераноснае ўжыванне граматычных форм як крыніца выразнасці.

Разнастайнасць сінтаксічных канструкцый у мастацкім стылі. Своеасаблівасць паэтычнага сінтаксісу.

Гутарковы стыль, сфера функцыянавання гутарковага стылю. Норма ў размоўным стылі. Фатычная і эматыўная функцыі гутарковага стылю.

Натуральнасць зносінаў, іх спантаннасць, папярэдняя непадрыхтаванасць маўлення – асноўныя рысы гутарковага стылю. Шырыня тэматычнага дыяпазону. Дыялагічны від маўлення. Наяўнасць устойлівых маўленчых стандартаў. Роля жэстаў, мімікі, інтанацыі ў перадачы інфармацыі.

Няпоўнааформленасць сродкаў на фанетычным узроўні. Лексічныя сродкі гутарковага стылю. Актыўнае выкарыстанне узуальнай полісеміі, сітуатыўнага значэння і канатацыі. 

Наяўнасць маркіраваных у стылістычных адносінах граматычных форм. Пераважнае ўжыванне дзеяслоўных форм. Функцыі займеннікаў.

Праяўленне спантаннасці разгортвання маўлення, перарыўнасць выкладання тэксту.  Непаўната канструкцый. Устаўныя і далучальныя канструкцыі. Паўторы. Эліпсіс. Словы-сказы. Экспрэсіўнасць сінтаксічных канструкцый.

Узаемадзеянне і ўаемапранікненне стыляў. Стылістыка тэксту. Метады стылістычнага аналізу тэкстаў.

     
Тэма 3 Арфаэпічныя і акцэнталагічныя нормы сучаснай беларускай мовы
       
Правільнасць маўлення і арфаэпічныя нормы. Асноўныя рысы фанетычнай сістэмы беларускай літаратурнай мовы (цвёрдасць гукаў [р], [ч]; наяўнасць прыстаўных [в], [г], [і], [а]; дзекання, цекання, падоўжаных зычных і г.д.). Поўны і няпоўны стыль вымаўлення. Прычыны парушэння арфаэпічных норм, дзве асаблівасці ўздзеяння рускай мовы (атаясамліванне гукаў беларускай мовы з падобнымі гукамі рускай; палітарнае чытанне і г.д.). 

      
Правільнасць маўлення і акцэнталагічныя нормы.  Націск, азначэнне, тыпы, асаблівасці націску ў беларускай мове. Акцэнталагічныя варыянты. Уплыў дыялектных і рускіх варыянтаў на  акцэнталагічную сістэму літаратурнай беларускай мовы. Несупадзенне месца націску ў агульных словах сучасных беларускай і рускай моў пры тоеснай фармальнай абалонцы ( тыпу крапіва – крапива; дзецьмі – детьми; нагу – ногу). 
        
Націск у назоўніках. Назоўнікі мужчынскага роду з акцэнталагічнымі тыпамі А  (нерухомы націск на аснове), В (нерухомы націск на флексіі). Уплыў пэўнай марфемы  на месца націску ў назоўніках. Назоўнікі жаночага роду з канчаткамі –а, -я з акцэнталагічнымі тыпамі А,В і  Д (рухомы націск – у адзіночным ліку націск на флексіі, у множным – на аснове). Назоўнікі жаночага роду з нулявым канчаткам з акцэнталагічнымі тыпамі А і С (рухомы націск -- на аснове   ў адзіночным ліку, на флексіі ва ўскосных склонах множнага ліку). Назоўнікі ніякага роду з акцэнталагічнымі тыпамі А  (нерухомы націск на аснове), В (нерухомы націск на флексіі), Д (рухомы націск).

       
Націск у прыметніках. Большая ўстойлівасць акцэнталагічнай сістэмы прыметнікаў. Націск у дзеясловах. Акцэнтны тып А (нерухомы націск на аснове) і В (нерухомы націск на канчатку). Дзеясловы з рухомым націскам.

Тэма 4  Арфаграфічныя нормы сучаснай беларускай мовы
       
Правільнасць маўлення і арфаграфічныя нормы. Асноўныя прынцыпы беларускага правапісу. Правілы перадачы гукаў і іх спалучэнняў (правапіс галосных – аканне, яканне, і і ы пасля прыставак, прытаўныя галосныя і інш.; зычных – глухіх і звонкіх, свісцячых і шыпячых, д –дз і д – ц і ў, падоўжаныя і прыстаўныя зычныя; мяккага знака і апострафа, правілы злітнага і паўзлітнага напісання, правілы пераносу слоў, ужывання вялікай літары і ўмоўных скарачэнняў).

      
Тэма 5  Марфалагічныя нормы сучаснай беларускай мовы
      
Правільнасць маўлення і марфалагічныя нормы. “Моцныя” і “слабыя” ўчасткі марфалагічных норм. 

        
Назоўнік. Варыянтныя родавыя пары ў сучаснай беларускай мове. Несупадзенне роду ў агульных словах сучасных беларускай і рускай моў пры тоеснай фармальнай абалонцы (тыпу дроб, медаль, сабака, палын, мазоль). Вызначэнне роду абрэвіятур. “Слабае” месца ў вызначэнні ліку назоўнікаў (запазычаныя, рэчыўныя, зборныя і пад.). Варыянтныя склонавыя формы назоўнікаў. Залежнасць выбару склонавых канчаткаў назоўнікаў мужчынскага роду ў родным склоне ад лексічнага значэння (варыянтныя канчаткі –а, -я; -у, -ю). Выбар склонавых канчаткаў назоўнікаў мужчынскага роду ў месным склоне, яго залежнасць ад характару асновы (варыянтныя канчаткі –е, -і; -у, -ы).  Назоўнікі жаночага роду ў творным склоне, прычыны парушэння выбару канчатка. Склонавыя формы назоўнікаў у множным ліку (родны і творны склоны). Прычыны парушэння  выбару канчаткаў у назоўнікаў.

        
Прыметнік. Аслабленая марфалагічная норма ў прыметнікаў – утварэнне і ўжыванне вышэйшай ступені параўнання. Складаныя формы найвышэйшай ступені параўнання, тыповыя памылкі ва ўжыванні формаў ступеней параўнання. Сінтаксіс параўнальнай канструкцыі. Характэрныя памылкі у выбары сродкаў сінтаксічнай спалучальнасці.

        
Лічэбнік. Разрады лічэбнікаў. Парушэнні пры выбары колькаснага ці зборнага лічэбніка. Правілы ўжывання зборных лічэбнікаў.  Памылкі пры ўтварэнні ўскосных склонаў лічэбнікаў, асабліва складаных і састаўных. Асаблівасці кіравання і дапасавання ў колькасна-іменных спалучэннях. Прычыны парушэння марфалагічных норм, якія датычаць выкарыстання лічэбнікаў.

       
Дзеяслоў. Тыповыя памылкі пры ўтварэнні трывальных форм дзеясловаў. Выбар форм часу (наяўнасць формы складанана прошлага часу; уплыў дыялетных форм). Дзеепрыметнік, асноўныя граматычныя катэгорыі. Абмежаванае выкарыстанне дзеепрыметнікавых форм у беларускай мове ў параўнанні з рускай. Нехарактэрнасць для беларускай мовы дзеепрыметнікаў незалежнага і залежнага стану цяперашняга часу (дзеепрыметнікі з суфіксамі –уч, -юч, -ач, -яч; і з суфіксамі –ем, -ім). 

          Тэма 6  Сінтаксічныя нормы сучаснай беларускай мовы
Правільнасць маўлення і сінтаксічныя нормы беларускай мовы. Парадак слоў у сказе, яго стылістычная функцыя. Тыповыя памылкі каардынацыі дзейніка і выказніка. Асаблівасці кіравання ў беларускай мове ў параўнанні з рускай (тыпу дараваць к а м у – прощать  к о г о; кпіць з  к а г о – насмехаться  н а д  к е м; ажаніцца з  к і м – жениться  н а к о м, заляцацца  д а  дзяўчыны – ухаживать  з а  девушкой  і г.д.). Варыянтнасць сінтаксічных канструкцый. Тыповыя памылкі, выкліканыя неправамернай кантамінацыяй (тыпу садзейнічаць чаму + прывесці да чаго: Гэта ўсё садзейнічала да таго, што парушальнікаў стала больш). Захаванне агульнапрынятай лексічнай і сінтаксічнай спалучальнасці слоў. Дубліраванне дзейніка. Адступленні ад нормы пры выкарыстанні аднародных членаў сказа.

Тэма 7 Лексічныя і словаўтваральныя нормы сучаснай беларускай мовы
       
Правільнасць маўлення і лексічныя нормы. Да пытання аб вызначэння крытэрыя лексічнай нормы. Нарматыўнасць слова. Выбар слоў. Тыповыя памылкі парушэння лексічных норм (ужыванне дыялектызмаў, неабмежаванае выкарыстанне запазычаных слоў; ужыванне  слова ў неўласцівым яму значэнні, плеаназмы, спалучэнне рознастылявой лексікі і г.д.). Стылістычныя памылкі, выкліканыя няправільным выбарам слова. Фразеалагічныя нормы сучаснай беларускай літаратурнай мовы.

       
Правільнасць маўлення і словаўтваральныя нормы. Тыпы ўтварэння слоў у беларускай мове. Тыповыя памылкі  парушэння словаўтваральных норм.

Асноўныя прычыны і ўмовы парушэння правільнасці маўлення. 

ВУЧЭБНА-МЕТАДЫЧНАЯ КАРТА ДЫСЦЫПЛІНЫ

	Нумар раздзела, тэмы, заняткаў
	Назва раздзела, тэмы, заняткаў;

пералік вывучаемых пытанняў
	Колькасць аўдыторных

гадзін
	Матэрыяльнае забеспячэнне заняткаў (наглядныя, метадычныя дапаможнікі і інш.)
	Літаратура
	Формы  кантролю ведаў

	
	
	Лекцыі
	практычныя
(семінарскія)

заняткі

 
	СКРС
	
	
	

	1
	2
	3
	4

	5
	6
	7
	8

	1
	Уводзіны. Прадмет і задачы курса
1 Прадмет і задачы спецкурса “Норма і стыль”
2  Змест тэрміна «моўная норма». Нарматыўнасць і нармалізацыя.  

3 Варыянтнасць і норма. Прычыны парушэння моўнай нормы.

4 Правільнасць маўлення як асноўная яго якасць. Тыпы моўных норм.   
	2
	2

	2
	
	[1]

[10]

[18]

[20]


	Тэст

	2
	 Функцыянальныя стылі беларускай мовы
1 Падставы класіфікацыі функцыяналь-ных стыляў.
2 Кніжныя стылі: афіцыйна-дзелавы, навуковы, публіцыстычны.
3 Літаратурна-мастацкі стыль, яго лексічныя, марфалагічныя і сінтаксічныя асаблівасці.

4 Гутарковы стыль,  яго лексічныя, марфалагічныя і сінтаксічныя асаблівасці.  
	–
	2

	–
	 
	 [1]

 [4]

[10]

[12]
[16]

[18]

[20]


	

	3
	 Арфаэпічныя і акцэнталагічныя нормы беларускай мовы
1. Асноўныя рысы фанетычнай сістэмы беларускай літаратурнай мовы.

2. Поўны і няпоўны стыль вымаўлення. Прычыны парушэння арфаэпічных норм.

3. Націск, азначэнне, тыпы, асаблівасці націску ў беларускай мове. Акцэнталагічныя варыянты.

4. Уплыў дыялектных і рускіх варыянтаў на  акцэнталагічную сістэму  беларускай мовы.   
	2
	2

	–
	слоўнікі
	 [1]

 [4]

[10]

[12]
[16]

[18]
[19]
[20]


	

	4
	Арфаграфічныя нормы
1   Фанетычны прынцып беларускага правапісу
2  Марфалагічны прынцып беларускага правапісу
3  Асноўныя змены ў правапісе 
	2
	2

	–
	
	[1]
[9]
[13]
[14]
[15]
[21]

	 

	5
	Аслабленыя ўчасткі моўнай нормы ў галіне назоўніка 

1 “Моцныя” і “слабыя” ўчасткі марфалагічных норм у марфалагічнай сістэме назоўніка.

2  Ваганні ў граматычным родзе назоўніка. 

3 Варыянтнасць склонавых канчаткаў.
	2
	2

	–
	слоўнікі
	[1]
[5]
[10]
[14]
[20]
[23]

	

	6
	Аслабленыя ўчасткі моўнай нормы ў галіне прыметніка
1 Слабыя ўчасткі норм у марфалагічнай сістэме  прыметніка
2 Сінанімія поўных і кар    откіх форм прыметнікаў
3 Памылкі ва ўтварэнні і ўжыванні форм прыметнікаў
	2
	2

	–
	слоўнікі
	[1]
[5]
[10]
[14]
[20]
[23]
  
	

	7
	Аслабленыя ўчасткі моўнай нормы ў галіне  лічэбніка, займенніка  і дзеяслова

1 Варыянтнасць у спалучэннях лічэбнікаў з назоўнікамі.

2 Памылкі ва ўжыванні займеннікаў.

3 Ужыванне дзеяслоўных форм.

4 Слабыя ўчасткі норм у марфалагічнай сістэме дзеепрыметніка і дзеепрыслоўя.
 
	–
	2

	–
	слоўнікі
	 [1]
[5]
[10]
[14]
[20]
[23]

	

	8
	 Сінтаксічныя нормы беларускай мовы
1 Парадак слоў у сказе, яго стылістычная функцыя.

2 Тыповыя памылкі каардынацыі дзейніка і выказніка.

3 Тыповыя памылкі, выкліканыя неправамернай кантамінацыяй.
4 Дубліраванне дзейніка. Адступленні ад нормы пры выкарыстанні аднародных членаў сказа.
	–
	2

	2
	слоўнікі
	 [1]
[5]
[10]
[14]
[20]
[23]

	 Кантрольная 
работа

	9
	Адступленні ад сінтаксічных норм літаратурнай мовы, звязаныя з беларуска-рускай інтэрферэнцыяй

1 Асаблівасці дзеяслоўнага кіравання ў беларускай мове ў параўнанні з рускай
2 Асаблівасці іменнага кіравання ў беларускай мове ў параўнанні з рускай
	2
	2
	–
	
	 [1]
[5]
[8]
[10]
[14]
[20]
[23]

	

	10
	Лексічныя нормы беларускай мовы
1 Да пытання аб вызначэнні крытэрыя лексічнай нормы.

2 Нарматыўнасць слова. Выбар слоў.

3 Тыповыя памылкі парушэння лексічных норм (ужыванне дыялектызмаў, неабмежаванае выкарыстанне запазычаных слоў; ужыванне  слова ў неўласцівым яму значэнні, плеаназмы, спалучэнне рознастылявой лексікі і г.д.).

4 Стылістычныя памылкі, выкліканыя няправільным выбарам слова.
	–
	2

	2
	
	[1]
[5]
[8]
[10]
[14]
[20]
[23]

	Кантрольная
работа


ІНФАРМАЦЫЙНА-МЕТАДЫЧНАЯ ЧАСТКА
Пералік практычных заняткаў

1. Уводзіны. Прадмет і задачы курса.
2. Функцыянальныя стылі беларускай мовы.

3. Арфаэпічныя і акцэнталагічныя нормы беларускай мовы.

4. Арфаграфічныя нормы.

5. Аслабленыя ўчасткі моўнай нормы ў галіне назоўніка. 

6. Аслабленыя ўчасткі моўнай нормы ў галіне прыметніка.

7. Аслабленыя ўчасткі моўнай нормы ў галіне  лічэбніка, займенніка  і дзеяслова.

8. Сінтаксічныя нормы беларускай мовы.
9. Адступленні ад сінтаксічных норм літаратурнай мовы, звязаныя з беларуска-рускай інтэрферэнцыяй.

10. Лексічныя нормы беларускай мовы.

Формы кантролю ведаў

1. Тэставыя заданні

2. Кантрольныя работы

 Тэмы  тэставых заданняў

1. Правільнасць маўлення

 Тэмы кантрольных работ

1. Лексічныя нормы сучаснай беларускай мовы.

2. Сінтаксічныя нормы сучаснай беларускай мовы.

